
ᓯᑎᐱᕆ 6, 2017 
 
ᓲᕕᔭ ᒍᕋᓐᓰᓅ 
ᐊᐅᓚᑦᑎᔨ, ᐊᒃᑐᖅᓯᓂᕐᒥᒃ ᖃᐅᔨᓴᐃᓂᖅ − ᐊᕙᑎᓕᕆᔨᒃᑯᑦ 
29 ᒥᑎᖅ ᐊᑉᖁᑎ ᑎᑎᖅᑲᐅᓯᕝᕕᒃ 1360 
ᐃᖃᓗᒃᑑᑦᑎᐊᖅ, ᓄᓇᕗᑦ  
X0B 0C0 
 
ᐱᔾᔪᑎᖃᖅᑐᖅ: ᐊᕙᑎᓕᕆᔨᒃᑯᑦ ᑎᑎᖅᑲᓄᑦ ᑐᖅᑯᖅᓯᓯᒪᕝᕕᒃ 16MN056 - ᐱᓕᕆᐊᖃᕐᓂᖅ ᐅᖃᐅᓯᐅᔪᓂᒃ ᐱᔾᔪᑎᖃᖅᑐᑦ 

ᐊᒡᓃᑯᒃᑯᑦ ᑐᒃᓯᕋᐅᑎᖓᑦ ᐊᑐᖅᑕᐅᙱᑎᑦᑎᓂᕐᒧᑦ ᕿᒥᕐᕈᔭᐅᓂᖓ ᑲᔪᓯᓂᖓᓄᑦ Whale Tail ᓄᓇᒥᑦ ᐃᓗᑦᑐᖅᓯᒪᔪᖅ 
ᐱᓕᕆᐊᕐᒥᑦ 

 
ᒥᔅ ᒍᕋᓐᓰᓅ-ᒧᑦ, 

 
ᐊᒡᓃᑯᒃᑯᑦ ᖁᕕᐊᒋᔭᖓᑦ ᐊᕙᑎᓕᕆᔨᒃᑯᑦ ᐊᒡᓃᑯᒃᑯᓐᓂᒃ ᑭᐅᑎᑦᑎᔪᖕᓇᓚᐅᕐᒪᑕ ᕿᒥᕐᕈᓂᕐᒧᑦ ᐃᓚᐅᖃᑕᐅᔪᓂᑦ ᐅᖃᐅᓯᐅᔪᓂᒃ 
ᑎᑎᕋᖅᓯᒪᓂᖓᑐᑦ ᐊᕙᑎᓕᕆᔨᒃᑯᑦ ᑎᑎᖅᑲᖓᓂᑦ ᐅᑉᓗᕐᒥᑦ ᐋᒋᓯ 23, 2017 ᐱᔾᔪᑎᖃᖅᖢᓂ “ᐱᔭᐅᓂᖏᑦ ᐃᓄᓗᒃᑖᓂᒃ 
ᐅᖃᐅᓯᐅᔪᑦ ᐊᒡᓃᑯᒃᑯᑦ ᑐᒃᓯᕋᐅᑎᖓᓐᓄᑦ ᐊᑐᖅᑕᐅᙱᑎᑦᑎᓂᕐᒧᑦ ᕿᒥᕐᕈᔭᐅᓂᖓ ᑲᔪᓯᓂᖓᓄᑦ Whale Tail ᓄᓇᒥᑦ 
ᐃᓗᑦᑐᖅᓯᒪᔪᖅ ᐱᓕᕆᐊᕐᒥᑦ”.   

ᑭᐅᔾᔪᑕᐅᔪᖅ ᐊᒡᓃᑯᒃᑯᓐᓂᑦ ᓇᓗᓇᐃᖅᓯᔪᑦ ᐃᓱᒫᓘᑎᓂᒃ, ᐃᒪᓐᓈᖅᑑᑕᐅᔪᓂᒃ ᐊᒻᒪᓗ ᐅᖃᐅᓯᐅᔪᓂᒃ ᐃᓚᐅᖃᑕᐅᔪᓂᑦ 
ᐅᒃᐱᕈᓱᒃᖢᑎᒡᓗ ᐱᕙᓪᓕᐊᒋᐊᕐᓂᐅᔪᒪᔪᖅ ᐊᖏᔪᒥᒃ ᐊᕙᑎᒧᑦ ᐊᒃᑐᖅᓯᓂᖃᔾᔮᙱᓐᓂᖓᓄᑦ ᐅᕝᕙᓘᓐᓃᑦ ᐱᕈᖃᑎᒌᖕᓂᐅᔪᒥᑦ 
ᖃᓄᐃᖓᓕᖅᑎᑦᑎᓗᓂ.  ᖃᓄᑎᒋᐅᓂᖓᐅᑎᓪᓗᒍ ᐱᓕᕆᐊᖅ, ᐊᐅᓛᖅᑎᑦᑎᓂᕐᒧᑦ ᐊᑐᖃᑦᑕᖅᓯᒪᔭᖅᐳᑦ ᓄᓇᕗᒻᒥᑦ, ᐊᒃᑐᖅᓯᓂᕐᒧᑦ 
ᓇᓚᐅᑦᑖᖅᑕᐅᔪᖕᓇᖅᑐᑦ ᐊᒻᒪᓗ ᐊᖏᓗᐊᖏᒋᐊᖅᑎᑕᐅᔪᖕᓇᖅᖢᑎᒃ ᐃᓂᐅᔪᖅ ᒥᑭᑎᓪᓗᒍ, ᐊᑐᕐᓗᑎᒃ ᒫᓐᓇᐅᔪᖅ ᓈᒻᒪᒋᔭᐅᓯᒪᔪᑦ 
ᐱᖁᑎᐅᔪᑦ ᐊᒪᕈᖅ-ᒥᑦ, ᐊᒻᒪᓗ ᐊᑐᕐᓗᒋᑦ ᐱᐅᓛᒃᑯᑦ ᖃᐅᔨᒪᓂᕆᔭᐅᔪᑦ, “ᑕᐃᒪᐅᔪᑦ ᑎᑎᕋᐅᓯᐅᓯᒪᔪᑦ 
ᖃᐅᔨᓴᐃᓂᐅᖃᑦᑕᓚᐅᖅᑐᓂᑦ 1,” ᐱᐅᓛᒃᑯᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᖃᑦᑕᖅᓯᒪᔪᑦ ᐊᓯᖏᓪᓗ ᓇᓗᓇᐃᖅᓯᓃᑦ ᑐᓂᔭᐅᔪᑦ 
ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ Whale Tail ᓄᓇᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᕐᒥᑦ ᕿᒥᕐᕈᓂᖃᖅᑎᓪᓗᒋᑦ.   

ᐱᒻᒪᕆᐅᔪᖅ ᓇᓗᓇᐃᕐᓗᓂ ᐱᓕᕆᐊᖑᔪᒪᔪᑦ ᑕᒡᕙᓂ ᐋᖅᑭᒋᐊᖅᓯᓂᕐᒥᑦ ᒫᓐᐅᔪᖅ ᐃᓂᐅᔪᒦᒻᒪᑕ ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ ᐊᑐᖅᑐᐊᖅᑕᐅᔪᒥᑦ ᐊᒻᒪᓗ ᐊᖏᔪᒥᒃ ᐊᓯᐊᙳᖅᓯᓂᖃᔾᔮᙱᖦᖢᓂ ᒫᓐᓇᐅᔪᖅ ᓄᓇᓕᐊᓛᖑᔪᒥᑦ 
ᖃᓄᐃᓕᐅᕐᓂᐅᔪᓂᒃ ᐃᑲᔪᐃᓂᖃᖅᑐᑦ ᓄᓇᐅᑉ ᖄᖓᓂᑦ ᐃᑰᑕᐃᓂᕐᒥᒃ ᐊᒪᕈᖅ ᐃᓂᖓᓂᑦ.  ᐊᒡᓃᑯᒃᑯᑦ 
ᐱᓕᕆᖃᑎᖃᐃᓐᓇᕐᓂᐊᖅᑐᑦ ᓄᓇᓕᖕᒥᑦ ᐱᖃᖃᑕᐅᔪᓂᒃ ᐱᕙᓪᓕᐊᒋᐊᕐᓂᐊᓵᖅᑎᓪᓗᒋᑦ ᐃᓱᒫᓘᑕᐅᔪᑦ ᐅᖃᐅᓯᐅᓚᐅᖅᑐᑦ 
ᐱᓕᕆᐊᖑᑦᑎᐊᕐᓂᐊᕐᓂᖏᓐᓄᑦ. 

ᐊᓃᑯᒃᑯᑦ ᑐᒃᓯᕋᐅᓯᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᐃᓚᐅᖃᑕᐅᑎᑦᑎᖏᓪᓗᑎᒃ ᐱᕕᖃᑦᑎᐊᕈᖕᓇᕐᓂᐊᕐᒪᑕ ᖃᐅᔨᓴᐃᓂᕐᒥᒃ 
ᐊᒻᒪᓗ ᐱᑕᖃᙱᓐᓂᐅᔪᑦ ᐊᑯᓐᓂᖏᓐᓂᑦ ᐃᓱᓕᑎᓪᓗᒍ ᐱᓕᐅᕆᓂᖅ ᐊᐳᖅᑎᓐᓈᖅᑐᒥᑦ, ᐊᒻᒪᓗ ᐱᒋᐊᕐᓂᖓᑕ 
ᐱᕙᓪᓕᐊᒋᐊᕐᓂᐅᔪᑦ Whale Tail ᓄᓇᒥᑦ ᐃᓗᑦᑐᖅᓯᒪᔪᕐᒧᑦ ᑭᒡᓕᖃᖅᑐᖅ ᑎᑭᐅᑎᔪᖕᓇᕐᓂᓗᒃᑖᖓᓄᑦ ᐱᓕᕆᔨᑖᖅᑐᕐᓂᐅᑉ 
ᑲᔪᓯᓂᖓ ᓄᓇᕗᒻᒥᑦ.  ᐊᒡᓃᑯᒃᑯᑦ ᐱᓕᕆᐊᖃᒃᑲᓐᓂᕐᓂᐊᖅᑐᑦ ᐃᒪᓐᓈᖅᑑᑕᐅᓚᐅᖅᑐᓂᒃ INAC-ᑯᓐᓂᑦ, ECCC ᐊᒻᒪᓗ 
ᐃᖃᓗᓕᕆᔨᒃᑯᓐᓂᑦ ᓄᓇᕗᒻᒥ ᐃᒪᓕᕆᔨᒃᑯᑦ Type B-ᒧᑦ ᒪᓕᒐᕋᓛᓕᕆᑎᓪᓗᒋᑦ ᐱᓕᕆᐊᕐᒧᑦ.   

ᐊᐱᖅᑯᑎᒃᓴᖃᕋᔭᕈᕕᑦ ᐅᕝᕙᓘᓐᓃᑦ ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᒍᕕᑦ, ᖃᐅᔨᒋᐊᕐᕕᒋᓗᒍ ᐊᑎᓕᐅᖅᓯᒪᔪᖅ ᔭᐃᒥ ᑯᐊᔅᓂᐅ ᐅᕙᓂ 
jamie.quesnel@agnicoeagle.com ᐅᖃᓘᑎ: 819.857.0821-ᒧᑦ, ᐅᕝᕙᓘᓐᓃᑦ, ᕈᐊᔭᓐ ᕙᓇᖓᓐ ᐅᕙᓂ 
ryan.vanengen@agnicoeagle.com ᐅᖃᓘᑎ: 819.651.2974. 

ᑎᑎᕋᖅᑐᖅ, 

                                                 
1 ᑲᓇᑕᒥᑦ ᓄᓇᖃᖅᑳᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ.  ᓯᑎᐱᕆ 1, 2016.  ᒥᓂᔅᑕᐅᑉ ᑭᐅᔾᔪᑎᖓ ᐊᕙᑎᓕᕆᔨᒃᑯᑦ 
ᐅᓂᑉᑳᖓᓐᓄᑦ. 

ᐊᒡᓃᑯᒃᑯᑦ 
 
ᑎᑎᕋᖅᑐᖅ, 

 

      
 
ᔭᐃᒥ ᑯᐃᔅᓂᐅ       ᕈᐃᔭᓐ ᕙᓇᖓᓐ 
Jamie.Quesnel@agnicoeagle.com    ryan.vanengen@agnicoeagle.com 
819.856.8021.   819.651.2974 
ᐊᕙᑎᓕᕆᓂᕐᒧᑦ ᐊᖓᔪᖅᑳᖅ - ᓄᓇᕗᑦ   ᐊᒪᕈᖅ-ᒥᑦ ᐳᒥᑦᓕᕆᓂᕐᒧᑦ ᓯᕗᓕᐅᖅᑎ 

ᐅᖃᐅᓯᐅᔪᑦ ᑮᐊᐄᒃᑯᓐᓂᑦ, ᓄᓇᕗᒻᒥ ᒐᕙᒪᒃᑯᓐᓂᑦ ᐊᒻᒪᓗ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ 
 
ᐊᒡᓃᑯᒃᑯᑦ ᓇᓗᓇᐃᖅᑐᑦ ᑮᐊᐄᒃᑯᓐᓂᑦ ᐃᑲᔪᖅᑐᐃᓂᕐᒧᑦ ᑎᑎᖅᑲᖓᓐᓂᒃ  ᐅᑉᓗᕐᒥᑦ ᐋᒋᓯ 17, 2017, Whale Tail ᓄᓇᒥᑦ 
ᐃᓗᑦᑐᖅᓯᒪᔪᕐᒥᑦ ᐱᕙᓪᓕᐊᓂᐅᔪᒪᔪᕐᒧᑦ.  ᐊᒡᓃᑯᒃᑯᑦ ᐊᖏᖃᑎᖃᖅᑐᑦ ᐱᕙᓪᓕᐊᒋᐊᕐᓂᖅ ᐃᑲᔪᕐᓂᖃᕋᔭᕐᓂᖓᓄᑦ 
ᐱᑕᖃᙱᓐᓂᐅᔪᓂᒃ ᐃᓅᔪᓂᒃ ᐱᓕᕆᑎᑦᑎᓂᕐᓂᒃ ᐊᑯᓐᓂᖏᓐᓂᑦ ᐱᐊᓂᒃᓯᒪᔪᕐᒥᑦ ᐊᐳᖅᑎᓐᓈᖅᑐᒥᑦ ᐊᒻᒪᓗ ᑐᓂᔭᐅᓇᔭᖅᑐᖅ 
Whale Tail ᐱᓕᕆᐊᕐᒧᑦ ᓇᓗᓇᐃᑯᑕᐅᑉ.  
 
ᐊᒻᒪᓗ, ᐊᒡᓃᑯᒃᑯᑦ ᓇᓗᓇᐃᖅᓯᔪᑦ ᐅᖃᐅᓯᐅᔪᓂᒃ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂᑦ 
ᐱᔾᔪᑎᖃᖅᑐᑦ ᐊᑐᖅᑕᐅᖏᑎᑦᑎᓂᕐᒧᑦ ᑎᑎᖅᑲᕐᒥᑦ.  ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ ᑎᑎᖅᑲᖅ ᐱᔭᐅᓚᐅᖅᑐᖅ ᐋᒋᓯ 14, 
2017-ᒥᑦ, ᐊᒡᓃᑯᒃᑯᑦ ᑲᑎᖃᑎᖃᕈᒪᓚᐅᖅᑐᑦ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓚᒃᑯᓐᓂᑦ ᑐᑭᓯᐊᓕᒃᑲᓐᓂᕈᒪᑉᓗᑎᒃ ᐃᓱᒫᓘᑎᒋᔭᖏᓐᓂᑦ 
ᐊᒻᒪᓗ ᐅᖃᐅᑎᓗᒋᑦ ᐊᒡᓃᑯᒃᑯᑦ ᑐᒃᓯᕋᐅᑎᖓᓐᓂᒃ ᐊᒻᒪᓗ ᐊᑐᖅᑕᐅᖏᑎᑦᑎᓂᕐᒧᑦ ᐱᕙᓪᓕᐊᓂᕐᒥᑦ ᓇᓗᓇᐃᔭᒃᑲᓐᓂᖅᓯᒪᓗᓂ.  
ᐊᒡᓃᑯᒃᑯᑦ ᐊᒻᒪᓗ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᑦ ᑲᑎᓚᐅᖅᑐᑦ ᐋᒋᓯ 29, 2017-ᒥᑦ, ᖃᐅᔨᒋᐊᒃᑲᓐᓂᕐᓂᕐᒧᑦ 
ᑲᑎᒃᑲᓐᓂᕐᓂᐊᖅᖢᑎᒃ ᓯᑎᐱᕆ 8, 2017-ᒥᑦ.   
 
ᐊᑐᖅᑕᐅᖏᑎᑦᑎᓂᕐᒧᑦ ᐱᕙᓪᓕᐊᓂᖅ ᓴᖅᑭᑕᐅᓯᒪᔪᖅ ᒪᓕᒐᕋᓛᓕᕆᓂᒃᑯᑦ ᒪᓕᒃᖢᒋᑦ ᓄᓇᕗᒻᒥ ᐊᖏᖃᑎᒌᒍᑎ ᐊᒻᒪᓗ ᓄᓇᕗᒻᒥ 
ᐸᕐᓇᐅᔨᒃᑯᑦ ᐊᒻᒪᓗ ᐱᓕᕆᐊᕐᒥᑦ ᖃᐅᔨᓴᐃᓂᕐᒧᑦ ᐱᖁᔭᕐᒥᑦ (“NuPPAA”).  ᐊᑐᖅᑕᐅᖏᑎᑦᑎᓂᖃᖅᐸᑦ ᐊᒃᑐᖅᓯᓂᖃᔾᔮᙱᑦᑐᖅ 
ᐱᐊᓂᒃᓯᓂᕐᒥᒃ ᐃᓗᐃᑦᑑᖓᔪᒃᑯᑦ ᐱᐊᓂᒃᓯᒪᔪᒃᑯᓪᓗ ᕿᒥᕐᕈᓂᕐᒥᑦ Whale Tail ᓄᓇᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᕐᒥᑦ ᒪᓕᒃᖢᒍ 
ᐊᕕᒃᑐᖅᓯᒪᔪᖅ 5 ᑎᑎᖅᑲᖅ 12-ᒥᑦ ᓄᓇᕗᒻᒥ ᐊᖏᖃᑎᒌᒍᑎᒥᑦ ᐊᒻᒪᓗ ᐃᓚᒋᔭᐅᔪᖅ 102 NuPPAA-ᒥᑦ.  ᐊᕙᑎᓕᕆᔨᒃᑯᑦ 
ᑭᖑᓪᓕᖅᐹᒃᑯᑦ ᑐᓵᑎᑦᑎᓂᖓᑦ Whale Tail ᐱᓕᕆᐊᕐᒧᑦ ᐱᐊᓂᒃᑕᐅᓂᐊᖅᑐᖅ ᐱᒋᐊᕐᓂᐊᓵᖅᑎᓪᓗᒋᑦ ᐱᕙᓪᓕᐊᓂᐅᓂᐊᖅᑐᑦ.  
 
ᐱᓪᓗᕆᒃᑐᖅ ᐊᕙᑎᓕᕆᔨᒃᑯᑦ ᐊᑐᖅᑕᖓᑦ ᐱᕙᓪᓕᐊᓂᐊᓵᕐᓂᕐᒥᑦ ᐊᑐᖅᑕᐅᑎᑦᑎᖏᓐᓂᕐᒧᑦ ᑐᒃᓯᕋᐅᑕᐅᔪᑦ ᑕᑯᔭᐅᔪᖕᓇᖅᑐᑦ 
ᖃᑉᓯᐊᕐᔪᖕᓂᑦ ᐆᒃᑑᑎᓂᑦ ᑐᒃᓯᕋᐅᑕᐅᔪᓂᑦ ᐊᒻᒪᓗ ᐃᓱᒪᓕᐅᕆᓂᕐᓂᑦ ᐱᕙᓪᓕᐊᓂᐊᓵᕐᓂᓕᕆᓂᕐᒧᑦ: 
 

 ᕕᕗᐊᕆ 20, 2012-ᒥᑦ ᓈᒻᒪᒋᔭᐅᔪᖅ ᐊᒡᓃᑯᒃᑯᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᑐᒃᓯᕋᐅᑎᖓᑦ 23.8 ᑭᓛᒥᑕᒧᑦ ᐅᑭᐅᓗᒃᑖᖅ 
ᐊᑉᖁᑎ (“AWAR”) ᑕᓯᕐᔪᐊᕐᒥᑦ ᐱᓕᕆᐊᕐᒧᑦ; 

 ᔫᓂ 24, 2016-ᒥᑦ ᐃᓱᒪᓕᐅᕆᓂᖅ ᓈᒻᒪᒋᔭᐅᓂᐊᕐᓗᓂ ᑐᒃᓯᕋᐅᑎ TMAC ᐱᕝᕕᐅᔪᒃᑯᓐᓂᑦ ᐱᕙᓪᓕᐊᓂᐊᓵᕐᓂᕐᒧᑦ 
ᓈᒻᒪᒋᔭᐅᓂᖅ Madrid Advanced ᕿᓂᖅᓴᐃᓂᕐᒧᑦ ᑐᕌᖓᔪᕐᒧᑦ ᓯᕗᓂᐊᒍᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᑉ 
ᑐᒡᓕᐊᓃᓕᖅᑐᒥᑦ Hope Bay ᐱᓕᕆᐊᕐᒧᑦ ᑐᒃᓯᕋᐅᑎᒧᑦ.  ᐱᕙᓪᓕᐊᒋᐊᕐᓂᐊᓵᕐᓂᕐᒥᑦ ᐃᓚᐅᔪᑦ ᓄᓇᓕᐅᓛᑉ 
ᐱᖁᑎᖏᑦ, ᓴᓇᔭᐅᓂᖏᑦ ᒪᕐᕉᒃ ᐊᑉᖁᑏᒃ ᐊᒻᒪᓗ ᐃᑳᕈᑏᑦ ᓄᓇᐅᑉ ᐃᓗᐊᓂᑦ ᐊᐅᓛᖅᑎᑦᑎᓂᕐᒧᑦ, 4.7 ᑭᓛᒥᑕᒥᒃ 
ᐅᐃᒍᒋᐊᖅᓯᓂᖅ ᑕᐃᒪᐅᔪᒥᑦ ᐅᑭᐅᓗᒃᑖᖅ ᐊᑉᖁᑎᒥᑦ, ᐱᕙᓪᓕᐊᓂᖅ ᐅᑭᐅᒃᑯᑦ ᐊᑉᖁᑎᒥᑦ ᐱᐊᓂᒃᑕᐅᒃᐸᒧᑦ 
ᐅᑭᐅᓗᒃᑖᖅ ᐊᑉᖁᑎ ᓴᓇᔭᐅᓚᐅᖅᑐᖅ, ᐅᔭᕋᒃᑕᖅᑕᐅᔪᑦ ᐊᒻᒪᓗ ᐅᔭᖅᑲᓄᑦ ᐃᓗᑦᑐᖅᓯᒪᔪᑦ, ᐊᒃᑕᑯᐃᑦ ᐊᒻᒪᓗ 
ᐅᔭᕋᒃᑕᕆᐊᖅᑕᐅᔪᓄᑦ ᑲᑎᖅᓱᖅᓯᒪᔪᑦ, ᐊᒻᒪᓗ ᐃᒪᕐᒧᑦ ᐊᒻᒪᓗ ᐊᒃᑕᑯᓂᒃ ᐊᐅᓚᑦᑎᓂᕐᒧᑦ ᐋᖅᑭᒃᓯᒪᔪᑦ. 

 
ᐅᖃᖃᑎᒋᔭᐅᓚᐅᕐᓂᖓᑐᑦ ᖃᒪᓂᑦᑐᐊᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᑭᒡᒐᖅᑐᐃᔪᖅ ᑲᑎᒪᑎᓪᓗᑕ ᐋᒋᓯ 29, 2017-ᒥᑦ, 
ᐊᑐᖅᑕᐅᖏᑎᑦᑎᓂᕐᒧᑦ ᑐᒃᓯᕋᐅᑎᕗᑦ ᑐᒃᓯᕋᐅᑕᐅᙱᑦᑐᖅ ᐱᒋᐊᕈᒪᓂᕐᒧᑦ ᐅᔭᕋᒃᑕᕆᐊᓕᕆᓂᕐᒥᑦ ᐊᕙᑎᓕᕆᔨᒃᑯᓐᓄᑦ 
ᕿᒥᕐᕈᔭᐅᓚᐅᖅᑳᖅᑎᓐᓇᒍᑦ ᑐᒃᓯᕋᐅᑕᐅᔪᖅ ᐱᐊᓂᒃᓯᒪᓂᖓᓄᑦ.  ᑭᓯᐊᓂᓕ, ᐊᒡᓃᑯᒃᑯᑦ ᑐᒃᓯᕋᖅᓯᒪᔪᑦ ᒥᑭᑦᑐᒥᑦ ᖃᓄᐃᑦᑑᖓᔪᒥᒃ 
ᐊᕙᑎᓕᕆᔨᒃᑯᓐᓄᑦ ᓈᒻᒪᒋᔭᐅᓗᑎᒃ ᐱᒋᐊᕈᖕᓇᖅᓯᓂᕐᒧᑦ ᓴᓇᕙᓪᓕᐊᓗᑎᒃ ᐃᓚᖏᓐᓂᒃ ᐱᖁᑎᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᓂᒃ.  
ᐊᑐᖅᑕᐅᖏᑎᑦᑎᓂᕐᒧᑦ ᑐᒃᓯᕋᐅᑎᒥᑦ ᐃᓚᐅᔪᑦ ᐱᓕᕆᐊᖑᓂᐊᓵᖅᑎᓪᓗᒍ ᐊᑐᖅᑕᐅᓂᐊᖅᑐᑦ, ᓴᓇᔭᐅᓂᖓ ᓄᖃᖓᕝᕕᐅᑉ, 
ᓴᓇᔭᐅᓂᖏᑦ ᐃᓚᖏᑦ ᐊᑉᖁᑏᑦ Whale Tail ᓄᓇᒥᑦ ᐃᓗᑦᑐᖅᓯᒪᔪᕐᒥᑦ, ᐊᖏᒡᓕᒋᐊᖅᑕᐅᓂᖓ ᕿᓂᖅᓴᐃᓂᕐᒧᑦ ᐊᑉᖁᑎ 
ᐅᓯᑲᑦᑕᖕᓂᕐᒧᑦ ᐊᑉᖁᑎᒧᑦ ᐅᓗᕆᐊᓇᖅᑐᖃᖁᓇᒍ ᐊᒡᔭᖅᑐᐃᑎᓪᓗᒋᑦ ᐱᖁᑎᓂᒃ ᐊᑐᖅᑕᐅᓂᐊᖅᑐᓂᒡᓗ, ᐃᓗᑦᑐᖅᑎᕆᓂᕐᒥᒃ 
ᐃᓗᑦᑐᖅᓯᒪᔪᖅ 2-ᒥᑦ, ᐊᒻᒪᓗ ᓴᓇᔭᐅᓂᖓ ᐊᒃᑕᑰᖅᑕᐅᔪᑦ ᐅᔭᖅᑲᓄᑦ ᐊᕙᓗᖓᓂᒃ.   
 
ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᐱᖁᑎᓗᒃᑖᑦ ᖃᓄᐃᓕᐅᕐᓂᓗᒃᑖᓪᓗ ᐃᓚᐅᔪᑦ ᐊᑐᖅᑕᐅᑎᑦᑎᖏᓐᓂᕐᒧᑦ ᑐᒃᓯᕋᐅᑎᒥᑦ 
ᐊᑐᖅᑕᐅᓇᔭᖅᑐᖅ ᑲᔪᓯᑎᓐᓂᕐᒧᑦ ᓯᕗᒻᒧᒃᓯᒪᔪᖅ ᕿᓂᖅᓴᐃᓂᕐᒧᑦ, Whale Tail ᓄᓇᒥᑦ ᐃᓗᑦᑐᖅᓯᒪᔪᖅ ᐱᓕᕆᐊᖅ 
ᐊᖏᖅᑕᐅᙱᓐᓇᔭᖅᐸᑦ ᐊᕙᑎᓕᕆᔨᒃᑯᓐᓄᑦ.  ᖃᓄᐃᓕᕐᓂᐅᔪᒪᔪᑦ ᓱᕐᓗ ᐊᑉᖁᑎᓕᐅᕐᓂᐊᕐᓂᕐᒧᑦ ᐸᕐᓇᐃᓂᖅ, ᑐᙵᕕᓕᐅᕐᓂᖅ 

ᐊᒻᒪᓗ ᐊᒡᔭᖅᑐᐃᓂᐊᓵᖅᑎᓪᓗᒋᑦ ᐊᔾᔨᒋᔭᖓ ᓈᒻᒪᒋᔭᐅᓯᒪᔪᑦ ᐊᓯᖏᑦ ᐅᑭᐅᖅᑕᖅᑐᒥᑦ ᓯᕗᒻᒧᒃᓯᒪᔪᑦ ᕿᓂᖅᓴᐃᓂᕐᒧᑦ ᐱᓕᕆᐊᓄᑦ 
ᐊᒻᒪᓗ ᐃᓚᐅᙱᑦᑐᑦ ᐱᓕᐅᕆᕙᓪᓕᐊᓂᖅ ᐅᔭᕋᒃᑕᖅᑕᐅᔪᓂᒃ ᓲᕐᓗ ᐱᒋᐊᖅᑎᑦᑎᓗᓂ ᐅᔭᕋᒃᑕᕐᓂᕐᒥᒃ ᐅᕝᕙᓘᓐᓃᑦ ᐅᔭᖅᑲᓂᒃ 
ᐲᔭᐅᓂᕐᒥᒃ.   
 
ᐱᓕᕆᕙᓪᓕᐊᒋᐊᕐᓂᐊᕐᓗᓂ ᐃᓚᐅᔪᑦ ᐊᑐᖅᑕᐅᑎᑦᑎᖏᓐᓂᕐᒧᑦ ᑐᒃᓯᕋᐅᑎ ᑐᒃᓯᕋᐅᑕᐅᔪᒥᑦ ᖃᖓᒃᑰᖓᔪᒧᑦ ᐊᖏᔪᒥᒃ ᐱᐅᔪᒥᒃ 
ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ ᐃᑲᔫᑎᖃᕋᔭᖅᑐᖅ ᐊᖏᔪᒥᒃ ᐱᓕᕆᐊᖃᕋᔭᕐᒪᑦ ᐱᑕᖃᙱᓐᓂᐅᔪᖅ ᓄᓇᕗᒻᒥᐅᓂᒃ ᐱᓕᕆᑎᑦᑎᓂᕐᒥᒃ 
ᑕᐃᒪᐅᓇᔭᖅᑐᖅ ᐱᐊᓂᒃᐸᑦ ᐅᔭᕋᒃᑕᕆᐊᕐᓂᖅ ᐊᐳᖅᑎᓐᓈᖅᑐᒥᑦ ᐊᒻᒪᓗ ᓂᕆᐅᒋᔭᐅᔪᖅ ᑐᓂᔭᐅᓂᖓ Whale Tail ᐱᓕᕆᐊᕐᒧᑦ 
ᓇᓗᓇᐃᒃᑯᑕᖅ.   
 
ᓇᐃᓈᖅᖢᒍ, ᐊᔾᔨᖓ ᑮᐊᐄᒃᑯᑎᑐᑦ, ᐊᒡᓃᑯᒃᑯᑦ ᐅᒃᐱᕈᓱᒃᑐᑦ ᐱᑎᑕᐅᒃᐸᑦ ᐊᑐᖅᑕᐅᖏᑎᑦᑎᓂᕐᒧᑦ ᑐᒃᓯᕋᐅᑎ ᑕᒪᓐᓇ 
ᐱᔾᔪᑎᒋᑉᓗᒍ ᐊᔾᔨᒋᔭᖓ ᓄᓇᕗᒻᒥ ᐊᖏᖃᑎᒌᒍᑎᐅᑉ ᐊᒻᒪᓗ NLCA-ᒥᑦ;  ᐊᖏᔪᒥᒃ ᐊᒃᑐᖅᓯᓂᖃᕋᔭᙱᑦᑐᖅ 
ᐱᕈᖃᑎᒌᖕᓂᖃᖅᑐᓄᑦ ᐊᒃᑐᖅᓯᓂᐅᔪᓂᒃ; ᐊᖏᔪᒥᒃ ᐊᒃᑐᖅᓯᓂᖃᕋᔭᖅᑐᖅ ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐱᒻᒪᕆᐅᓇᔭᖅᑐᖅ 
ᒥᑭᒡᓕᒋᐊᖅᑎᑦᑎᓂᕐᒧᑦ ᐊᒃᑐᖅᓯᓂᐅᔪᖕᓇᖅᑐᓂᒃ ᑕᐅᑐᒃᑕᐅᙱᑦᑐᓂᒃ ᓄᖅᑲᖓᑎᑦᑎᓂᕐᒥᒃ ᕿᒥᕐᕈᓂᐅᔪᒧᑦ Whale Tail 
ᐱᓕᕆᐊᕐᒥᑦ.  
 


